
 
 

 

 

Umsögn Elkem Ísland ehf. um innleiðingu aðlögunarkerfis við landamæri vegna 

kolefnis (CBAM)  

Elkem Ísland styður innleiðingu aðlögunarkerfis við landamæri vegna kolefnis (CBAM) á Íslandi. Það 

er mat okkar að innleiðing kerfisins sé í þágu Íslands og þeirra fyrirtækja sem starfa hér á landi, enda 

er mikilvægt að CBAM virki í samræmi við markmið sitt. Með rétt hönnuðu og framkvæmdu kerfi 

geta fyrirtæki sem keppa á alþjóðlegum mörkuðum notið raunhæfrar verndar gegn kolefnisleka og 

jafnframt stutt við aukna arðsemi í framleiðslu sem byggir á lágu kolefnisspori. 

Elkem Ísland leggur ríka áherslu á að íslensk stjórnvöld taki virkan þátt í mótun og framkvæmd 

CBAM til að tryggja að regluverkið uppfylli tilgang sinn og að óþarfa stjórnsýslubyrði og flækjustig 

leggist ekki á íslensk fyrirtæki. Við teljum jákvætt að hafin sé vinna við íslenska innleiðingu kerfisins, 

en viljum árétta mikilvægi skilvirks samráðs, upplýsingaöflunar og leiðbeininga til þeirra fyrirtækja 

sem munu falla undir regluverkið, þannig að tryggður sé eðlilegur fyrirsjáanleiki og hæfilegur 

aðlögunartími. 

Mikilvægt er að tryggja að íslensk og evrópsk fyrirtæki starfi við sambærilegar forsendur innan 

kerfisins. Elkem Ísland styður innleiðingu CBAM í íslenskan rétt, sem og áframhaldandi samvinnu á 

grundvelli EES-samningsins. Hins vegar viljum við leggja þunga áherslu á að við innleiðingu 

Evrópureglna í íslenskan rétt sé þess gætt að ekki séu lagðar stærri eða íþyngjandi kvaðir á íslensk 

fyrirtæki en leiðir af skuldbindingum samkvæmt EES-samningnum. 

Að lokum viljum við undirstrika mikilvægi þess að samhliða upptöku evrópskra reglna fyrir íslenskan 

iðnað verði tryggður óskertur aðgangur að innri markaði EES. Í því felst annars vegar að standa vörð 

um núverandi opnun markaða og hins vegar að vinna markvisst að því að afnema þær hindranir 

sem kunna að hafa skapast. Tryggja verður að innleiðing CBAM stuðli að jafnræði á Evrópska 

efnahagssvæðinu og styrki samkeppnisstöðu íslenskra fyrirtækja til framtíðar.   

